
R  E P U  B  L  I  K  A    E    S  H  Q  I  P  Ë  R  I  S  Ë  
  KËSHILLI BASHKIAK                                                                                                                                                                                
V E N D I M
Nr. 31, datë 3.05. 2019
PËR PËRCAKTIMIN E NUMRIT TË PRAKTIKANTËVE QË DO TË PUNËSOHEN ME KONTRATË TË PËRKOHSHME NË BASHKINË TIRANË PËR VITIN 2019
Në mbështetje të nenit 8, pika 2, nenit 9, pika 1, nënpikat 1.1 shkronja “b”, të nenit 54, shkronja “ç”, të ligjit nr. 139/2015, datë 17.12.2015 “Për vetëqeverisjen vendore”; nenit 140 dhe 149 të ligjit nr. 7961 datë 12.07.1995 “Kodi i Punës i Republikës së Shqipërisë”, të ndryshuar; ligjit nr. 68/2017, datë 27.04.2017 “Për financat e vetëqeverisjes vendore”; nenit 5, shkronja “a” të ligjit nr. 10405 datë 24.03.2011 “Për kompetencat për caktimin e pagave dhe të shpërblimeve”; nenit 9 të ligjit nr. 7703 datë 11.05.1993 “Për sigurimet shoqërore në Republikën e Shqipërisë”, të ndryshuar; urdhrit nr. 40 datë 24.01.2019 i Ministrit të Arsimit, Sportit dhe Rinisë “Për shpalljen e “Thirrjes së Katërt”, në kuadër të Programit Kombëtar të Praktikave të Punës”, vendimit nr. 159 datë 21.12.2018 të Këshillit Bashkiak “Për miratimin e programit buxhetor afatmesëm 2019-2021 dhe detajimin e buxhetit të Bashkisë Tiranë për vitin 2019”; si dhe me propozim të Kryetarit të Bashkisë Tiranë, Këshilli Bashkiak,
VENDOSI:
1. Miratimin e një numri total prej 20 praktikantësh, të cilët do të punësohen pranë Bashkisë Tiranë me kontratë të përkohshme në nivelin “specialist”, për një afat kohor 3 mujor.
2. Praktikantët që do të përzgjidhen për t’u punësuar me kontratë të përkohshme, duhet të kenë përfunduar periudhën 3-mujore të praktikës së punës, sipas lidhjes nr. 1, që i bashkëlidhet këtij vendimi dhe është pjesë përbërëse e tij.
3. Procedurat përkatëse dhe sistemin e pikëzimit në lidhje me përzgjedhjen e praktikantëve do të realizohen sipas planveprimit dhe metodologjisë së miratuar nga Kryetari i Bashkisë, Tiranë.
4. Të gjitha drejtoritë e Bashkisë Tiranë kanë për detyrë të përcaktojnë 1 person përgjegjës, i cili është përgjegjës për ndjekjen e të gjitha procedurave përkatëse të përcaktuara në metodologjinë e miratuar sipas pikës 3 të këtij vendimi. Personi përgjegjës duhet të jetë i konfirmuar me statusin e nëpunësit civil, jo nëpunës civil në periudhë prove.
5. Në përfundim të praktikës së punës, Bashkia e Tiranës i lëshon praktikantit vërtetimin për kryerjen e praktikës.
6. Thirrja e parë e Praktikave të Punës sipas këtij vendimi do të kryhet brenda muajit maj 2019.
7. Praktikantët e përzgjedhur paguhen në përputhje me kategorinë e pagës “specialist” së funksionit të ngjashëm organik, të përcaktuar në strukturën e institucionit të Bashkisë Tiranë, por në asnjë rast nuk e kalon nivelin e pagës IV-b.
8. Efektet financiare të këtij vendimi do të përballohen nga fondi i vënë në dispozicion, në programin Planifikim, Menaxhim, Administrim, Aparati i Bashkisë, projekti “Programi Kombëtar të Praktikave të Punës–Thirrja IV”, pjesë e buxhetit të vitit 2019.
9. Kryetari i Bashkisë brenda 10 ditëve nga hyrja në fuqi e këtij vendimi, duhet të miratojë planveprimin dhe metodologjinë për përzgjedhjen e praktikantëve.
10. Ngarkohet Drejtoria e Përgjithshme e Planifikimit Strategjik dhe Burimeve Njerëzore, Drejtoria e Përgjithshme e Menaxhimit Financiar, Drejtoria e Përgjithshme Juridike e Aseteve dhe Licencimit për zbatimin e këtij vendimi.
11. Ky vendim hyn në fuqi sipas përcaktimeve të nenit 55, pika 6, të ligjit nr. 139/2015, “Për 
vetëqeverisjen vendore” dhe pas konfirmimit ligjor nga Institucioni i Prefektit të Qarkut, 
Tiranë.
K R Y E T A R
ALDRIN  DALIPI
Lidhja Nr. 1
Njësia organizative në Bashkinë Tiranë/ numri i praktikantëve/ klasa e pagës/ koha /periudha
	Njësia Organizative
	Nr. i praktikantëve
	Klasa e pagës
	Koha
	Periudha

	Drejtoria Trashëgimisë Kulturore dhe Turizmit  
	2
	IV-b
	8 /orë në ditë
	(3 muaj)

	Drejtoria e Pastrimit dhe Mbetjeve Urbane
	2
	IV- b
	8 /orë në ditë
	(3 muaj)

	Drejtoria e Teknologjisë së Informacionit dhe Komunikimit
	2
	IV-b
	8 /orë në ditë
	(3 muaj)

	Drejtoria e Mbrojtjes dhe Përfshirjes Sociale
	1
	IV-b
	8 /orë në ditë
	(3 muaj)

	Drejtoria e Strehimit Social

	1
	IV-b
	8 /orë në ditë
	(3 muaj)

	Drejtoria e Nxitjes së Punësimit  
	1
	IV-b
	8 /orë në ditë
	(3 muaj)

	Drejtoria e Investimeve të Punëve Publike
	2
	IV-b
	8 /orë në ditë
	(3 muaj)

	Drejtoria e Buxhetit
	2
	IV-b
	8 /orë në ditë
	(3 muaj)

	Drejtoria e Koordinimit me Donatorët
	1
	IV-b
	8 /orë në ditë
	(3 muaj)

	Drejtoria Juridike
	2
	IV-b
	8 /orë në ditë
	(3 muaj)

	Drejtoria Planifikimit të BNj, Rekrutimit dhe Proçedurave
	2
	IV-b
	8 /orë në ditë
	(3 muaj)

	Drejtoria e Arkivit Qendror dhe Protokollit

	1
	IV-b
	8 /orë në ditë
	(3 muaj)

	Drejtoria e Komunikimit me Qytetarët/Sektori i Opinioneve  Qytetare
	1
	IV-b
	8 /orë në ditë
	(3 muaj)


